
Татарстан Республикасы Министрлар 

Кабинетының 2021 ел, 29 сентябрь,  

923 нче карары белән расланган 

Татарстан Республикасы территориясендә 

социаль әһәмиятле эшчәнлек алып баручы 

ветераннар, инвалидлар һәм пенсионерлар 

иҗтимагый оешмалары чыгымнарын 

финанслар белән тәэмин итү (каплау) 

өчен Татарстан Республикасы бюдже- 

тыннан субсидияләр бирү тәртибенә 

үзгәрешләр кертү турында  

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республикасы 

территориясендә социаль әһәмиятле эшчәнлек алып баручы ветераннар, инвалидлар 

һәм пенсионерлар иҗтимагый оешмалары чыгымнарын финанслар белән тәэмин итү 

(каплау) өчен Татарстан Республикасы бюджетыннан субсидияләр бирү тәртибен 

раслау турында»  2021 ел, 29 сентябрь, 923 нче карары белән (Татарстан 

Республикасы Министрлар Кабинетының 2022 ел, 28 февраль, 185 нче; 2022 ел,  

9 июль, 659 нчы; 2022 ел, 7 декабрь, 1297 нче карарлары белән кертелгән 

үзгәрешләрне исәпкә алып) расланган Татарстан Республикасы территориясендә 

социаль әһәмиятле эшчәнлек алып баручы ветераннар, инвалидлар һәм 

пенсионерлар иҗтимагый оешмалары чыгымнарын финанслар белән тәэмин итү 

(каплау) өчен Татарстан Республикасы бюджетыннан субсидияләр бирү тәртибенә 

түбәндәге үзгәрешләрне кертергә: 

2.2 пунктта: 

беренче абзацны түбәндәге редакциядә бәян итәргә: 

«2.2. Сайлап алуны үткәрү турында белдерү урнаштырылган айның 1нче 

көненнән дә иртәрәк булмаган датага карата иҗтимагый оешмалар түбәндәге 

таләпләргә туры килергә тиеш:»; 

бишенче абзацны түбәндәге редакциядә бәян итәргә: 

«чит ил, шул исәптән теркәлү урыны Россия Федерациясе Финанс 

министрлыгы тарафыннан раслана торган, Россия Федерациясендә активларга 

арадаш (офшор) ия булу өчен файдаланыла торган дәүләтләр һәм территорияләр 

(алга таба – офшор компанияләре) исемлегенә кертелгән дәүләт яки территория 

булган юридик затлары, шулай ук устав (җыелма) капиталында офшор 

компанияләренең турыдан-туры яки турыдан-туры булмаган (өченче затлар аша) 

катнашу өлеше барысы бергә 25 проценттан арткан Россия юридик затлары (әгәр 

Россия Федерациясе законында башкасы каралмаса) булып тормый.  Офшор 

компанияләренең Россия юридик затлары капиталында катнашу өлешен исәпләп 

чыгарганда акцияләре Россия Федерациясендәге оештырылган торгларда әйләнештә 

йөри торган гавами (шул исәптән халыкара компания статусы булган) акционерлык 

җәмгыятьләре капиталында офшор компанияләренең турыдан-туры һәм (яки) 

турыдан-туры булмаган катнашуы, шулай ук мондый офшор компанияләренең 

башка Россия юридик затлары капиталында әлеге гавами акционерлык 

җәмгыятьләре капиталында катнашып тормышка ашырылган турыдан-туры 

булмаган катнашуы исәпкә алынмый;»; 

2.3 пунктта: 

унберенче абзацны түбәндәге редакциядә бәян итәргә: 

«салым органы тарафыннан сайлап алуны үткәрү турында белдерү 

урнаштырылган айга кадәрге айның 1енче көне хәленә карата Федераль салым 

хезмәтенең «Салым түләүченең (җыем түләүче, иминият кертемнәрен түләүче, 

салым агентының) салымнар, җыемнар, иминият кертемнәре, пенялар, штрафлар, 

процентлар түләү буенча бурычларын үтәве турындагы белешмә кәгазе формасын 

һәм аны электрон формада тапшыру форматын раслау хакында» 2022 елның  

23 ноябрендәге ЕД-7-8/1123@ номерлы боерыгы белән расланган форма буенча 

бирелгән иҗтимагый оешманың салымнар, җыемнар, иминият кертемнәре, пенялар, 

штрафлар, процентлар түләү буенча үтәлмәгән бурычлары булмавын раслый торган 

белешмә кәгазен;»; 

ундүртенче абзацны түбәндәге редакциядә бәян итәргә: 

«иҗтимагый оешмасының офшор компаниясе, шулай ук устав (җыелма) 

капиталында офшор компанияләренең турыдан-туры яки турыдан-туры булмаган 

(өченче затлар аша) катнашу өлеше барысы бергә 25 проценттан арткан Россия 

юридик заты (әгәр Россия Федерациясе законында башкасы каралмаса) булып 

тормавын раслый торган, иҗтимагый оешманың җитәкчесе тарафыннан имзаланган 

һәм иҗтимагый оешмасының мөһере сугылган белешмә кәгазен;»; 

әлеге Тәртипкә теркәлгән кушымтаның 1 пунктындагы беренче абзацын 

түбәндәге редакциядә бәян итәргә: 

«1. Ветераннар, инвалидлар һәм пенсионерлар иҗтимагый оешмасына (алга 

таба – иҗтимагый оешма) чыгымнарны финанс белән тәэмин итүгә бирелә торган 

субсидия күләме (С) Татарстан Республикасы Министрлар Кабинетының «Татар-

стан Республикасы территориясендә социаль әһәмиятле эшчәнлек алып баручы 

ветераннар, инвалидлар һәм пенсионерлар иҗтимагый оешмалары чыгымнарын 

финанслар белән тәэмин итү (каплау) өчен Татарстан Республикасы бюджетыннан 

субсидияләр бирү тәртибен раслау турында» 2021 ел, 29 сентябрь, 923 нче карары 

белән расланган Татарстан Республикасы территориясендә социаль әһәмиятле 

эшчәнлек алып баручы ветераннар, инвалидлар һәм пенсионерлар иҗтимагый 

оешмалары чыгымнарын финанслар белән тәэмин итү (каплау) өчен Татарстан 

Республикасы бюджетыннан субсидияләр бирү тәртибенең (алга таба – Субсидияләр 

бирү тәртибе) 1.3 пунктында билгеләнгән, планлаштырыла торган чыгымнар 

суммасы буларак түбәндәге формула буенча билгеләнә:». 

 

 

 

Татарстан Республикасы  

Премьер-министры                                                        А.В.Песошин 

 

 

 

 


